
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

«Коми Республикаса пемöс бурдöдан государственнöй учреждениеясын уджалысьяслы уджысь мынтысьöм йылысь» Коми Республикаса Правительстволöн 2008 во сентябр 16 лунся 252 №-а шуöмö вежсьöмъяс пыртöм йылысь
Коми Республикаса Правительство шуис:

1. Пыртны Коми Республикаса пемöс бурдöдан государственнöй учреждениеясын уджалысьяслы уджысь мынтысьöм йылысь» Коми Республикаса Правительстволöн 2008 во сентябр 16 лунся 252 №-а шуöмö вежсьöмъяс содтöдын индöм серти.
2. Тайö шуöмыс вынсялö 2009 вося октябр 1 лунсянь.
Коми Республикаса Юралысь                                           В.Торлопов

Сыктывкар

2009 вося июль 13 лун

205 №

Коми Республикаса Правительстволöн

2009 во июль 13 лунся 205 №-а шуöм дорö

СОДТÖД

ВЕЖСЬÖМЪЯС,
кутшöмъясöс пыртöны «Коми Республикаса пемöс бурдöдан государственнöй учреждениеясын уджалысьяслы уджысь мынтысьöм йылысь» Коми Республикаса Правительстволöн 2008 во сентябр 16 лунся 252 №-а шуöмö 
«Коми Республикаса пемöс бурдöдан государственнöй учреждениеясын уджалысьяслы уджысь мынтысьöм йылысь» Коми Республикаса Правительстволöн 2008 во сентябр 16 лунся 252 №-а шуöмын:

1) 1 пунктын;

а) 1 подпункт гижны тадзи: 

«1) Коми Республикалöн пемöс бурдöдан государственнöй учреждениеясса юрнуöдысьяслöн, специалистъяслöн да рабочöйяслöн чина окладъяс, окладъяс 1 №-а содтöд серти;»;

б) содтыны татшöм выль 2 подпункт:

«2) Коми Республикалöн пемöс бурдöдан государственнöй учреждениеясса уджалысьяслöн чина окладъяс, окладъяс, тариф ставкаяс кыпöдан мында 2 №-а содтöд серти;»;
в) 2 подпункт лыддьыны 3 подпунктöн, кöнi «2 №-а содтöд серти» кывъяс вежны «3 №-а содтöд серти» кывъясöн;

 г) 3 подпункт лыддьыны 4 подпунктöн, кöнi «3 №-а содтöд серти» кывъяс вежны «4 №-а содтöд серти» кывъясöн;

д) 4 подпункт лыддьыны 5 подпунктöн, кöнi «4 №-а содтöд серти» кывъяс вежны «5 №-а содтöд серти» кывъясöн;

 2) 4 пункт гижны тадзи:

«4. Тайö шуöмлöн 3 пункт серти урчитöм чина окладъяс, окладъяс, тариф ставкаяс кыпöдöны тайö шуöмлöн 1 пунктса 2 подпункт серти.

Тайö шуöмлöн 3 пунктын пасйöм уджалысьяслы компенсация да ышöдан мынтöмъяс мынтöны тайö шуöмлöн 1 пунктса 3 да 4 подпунктъяс серти.»;

3) 5 пунктын:

а) 1 подпунктсö киритны;

б) 2 да 3 подпунктъяс лöсялöмöн лыддьыны 1 да 2 подпунктъясöн;

4) 7 пункт гижны тадзи:

 «7. Тайö шуöмсö збыльмöдöм бöрся видзöдны Коми Республикаса Юралысьöс Медводдза вежысь – Коми Республикалöн сьöм овмöсса министр В.М.Гайзерлы да Коми Республикаса Юралысьöс вежысь – Коми Республикаса архитектура, стрöитчöм да коммунальнöй овмöс кузя министр И.А.Поздеевлы.»;

5) шуöмöн вынсьöдöм Коми Республикалöн пемöс бурдöдан государственнöй учреждениеясса юрнуöдысьяслöн да специалистъяслöн чина окладъясын (1 №-а содтöд):

а) содтöдлысь нимсö гижны тадзи:

«Коми Республикалöн пемöс бурдöдан государственнöй учреждениеясса юрнуöдысьяслöн, специалистъяслöн да рабочöйяслöн чина окладъяс, окладъяс»;

б) таблицалöн 2 пунктса 6 позиция киритны;

в) пыртны содтöдö татшöм выль 3 пункт:

«3. Коми Республикалöн пемöс бурдöдан государственнöй учреждениеясса уджалысьяслöн окладъяс:

	Уджсикас
	Оклад (шайт)

	Пемöс бурдöдысь санитар 
	1720


»;
г) 3 да 4 пунктъяссö киритны;

6) шуöмö содтыны выль 2 №-а содтöд тайö шуöмлöн 1 содтöд серти;

7) 2 №-а содтöд лыддьыны 3 №-а содтöдöн татшöм вежсьöмъяс пыртöмöн:
а) 1 пунктын:

1 подпункт гижны тадзи:

«1) уджалысьяслы мынтöмъяс, кодъяс вöчöны торъя сьöкыд удж, вреднöй да (либö) öпаснöй да мукöд торъя уджалан условиеясын;»;

2 подпунктын «сьöм мынтöмъяс).» кывъяс вежны «сьöм мынтöмъяс);» кывъясöн; 
содтыны татшöм 3 да 4 подпунктъяс:

«3) том специалистъяслы содтöд мынтöмъяс;

4) государственнöй гусятор юöръясöн уджалöмысь чина оклад дорö быдтöлысся прöчента содтöдъяс.»;

б) 2 пункт гижны тадзи:

«2. Коми Республикалöн пемöс бурдöдан государственнöй учреждениеясса уджалысьяслы сьöкыд уджъясöн, вреднöй да (либö) öпаснöй уджъясöн да мукöд торъя условиеа уджысь содтöдъяс урчитсьöны уджалан условиеяс кузя уджалан инъяс аттестуйтöм серти сы мында да сiйö условиеясын, кыдзи пасйöма Россия Федерацияса удж кодекс серти.»;

в) содтыны выль 4-9 пунктъяс:

«4. Том специалистъяслы, кодъяс пырисны уджавны государственнöй аккредитацияа вылыс тшупöда профессиональнöй да шöр тшупöда профессиональнöй велöдан учреждение помалан воын либö медводдза куим воын Коми Республикаса пемöс бурдöдан государственнöй учреждениеö, чина оклад, оклад, тариф ставка дорö арталöны татшöм содтöд дон:

	Том специалистлöн категория
	Чина оклад, оклад, тариф ставка дорö содтöд дон прöчентын 

	1
	2

	Том специалистъяслы:
кодъяслöн эм вылыс тшупöда профессиональнöй либö шöр тшупöда профессиональнöй велöдчöм йылысь диплом да кодъяс пырисны уджавны каръясын да кар кодь посёлокъясын меститчöм пемöс бурдöдан учреждениеясö
кодъяслöн эм вылыс тшупöда профессиональнöй либö шöр тшупöда профессиональнöй велöдчöм йылысь гöрд диплом да кодъяс пырисны уджавны каръясын да кар кодь посёлокъясын меститчöм пемöс бурдöдан учреждениеясö
кодъяслöн эм вылыс тшупöда профессиональнöй либö шöр тшупöда профессиональнöй велöдчöм йылысь диплом да кодъяс пырисны уджавны сиктъясын меститчöм пемöс бурдöдан учреждениеясö
кодъяслöн эм вылыс тшупöда профессиональнöй либö шöр тшупöда  профессиональнöй велöдчöм йылысь гöрд диплом да кодъяс пырисны уджавны сиктъясын меститчöм пемöс бурдöдан учреждениеясö
	25

30

35

40


Тайö пунктын урчитöм содтöд дон мынтöны том специалистъяслы -  30 арöсöдз гражданалы, кодъяслöн эм помалöм вылыс (шöр) тшупöда профессиональнöй велöдчöм да кодъяс уджалöны Коми Республикаса пемöс бурдöдан государственнöй учреждениеясын велöдчöм профиль серти.

5. Том специалистъяслы содтöд донъяс урчитöны велöдчан учреждение помалöм бöрын профессия серти уджалан сёрнитчöм кырымалан лунсянь медводдза куим во  вылö, тайö содтöдлöн 6 да 7 пунктъясын пасйöм случайяс кындзи.

6. Том специалистъяслы, кодъяс велöдчан учреждение помалан воын эз пырны уджавны, содтöд донъяс арталöны пемöс бурдöдан учреждениеö уджавны пыран лунсянь, та дырйи куим вося кадколаст лыддьыссьö  велöдчан заведение помалан лунсянь, тайö содтöдлöн 7 пунктын пасйöм случайяс кындзи.

7. Том специалистъяслы, кодъяс велöдчан учреждение помалан воын эз пырны уджавны нöбасьöм да кага вайöм понда, во да джын арöсöдз кага видзöм понда, военнöй служба вылö либö альтернативнöй гражданскöй служба вылö призыв понда, недырся уджавны вермытöмлун понда, босьтöм специальносьт серти удж абутöм вöсна йöзöс уджöн могмöдан службаса органъясын уджтöмалысьöн пасйысигöн, содтöд донъяс арталöны пасйöм лоöмторъяс бöрын да та йылысь эскöдан документъяс сетöм бöрын куим во кежлö пемöс бурдöдан учреждениеясö уджавны пыран лунсянь. 

8. Том специалистъяслы, кодъяс велöдчан учреждениеын велöдчигöн уджалiсны пемöс бурдöдан учреждениеясын (кор уджпас небöгын эм колана   гижöд) да водзö уджалöны пемöс бурдöдан учреждениеясын специалистъясöн, содтöд донъяс арталöны велöдчан учреждение помалан лунсянь куим во чöж.

 9. Коми Республикаса государственнöй пемöс бурдöдан учреждениеясса уджалысьяслы государственнöй гуся юöръясöн вöдитчöмысь содтöдъяс урчитöны «Гражданалы, кодъяс век  вöдитчöны  государственнöй гуся юöръясöн да Коми Республикаса государственнöй власьт органъясын, Коми Республикаса мукöд государственнöй органын, а сiдзжö Коми Республикаса государственнöй учреждениеясын да Коми Республикаса государственнöй öтувъя предприятиеясын государственнöй гусятор дорйöм кузя тэчаса юкöнъясын уджалысьяслы, социальнöй гарантияяс йылысь» Коми Республикаса Правительстволöн 2006 во октябр 16 лунся 262 №-а шуöм серти.»;

8) 3 №-а содтöд лыддьыны 4 №-а содтöдöн, гижны сiйöс тайö вежсьöмъяс дорö 2 №-а содтöд серти;

9) 4 №-а содтöд лыддьыны 5 №-а содтöдöн татшöм вежсьöмъяс пыртöмöн:

а) 1 пунктын:

мöд абзац гижны тадзи:

«чина окладъяслöн, окладъяслöн, тариф ставкаяслöн фонд, мый арталöма «Коми Республикаса пемöс бурдöдан государственнöй учреждениеясын уджалысьяслы уджысь мынтысьöм йылысь» Коми Республикаса Правительстволöн 2008 во сентябр 16 лунся 252 №-а шуöмлöн (водзö – шуöм) 3 да 4 пунктъяс, а сiдзжö шуöмöн вынсьöдöм 1 №-а да 2 №-а содтöдъяс тöд вылын кутöмöн;»;
коймöд абзацын «2 №-а содтöдöн» кывъяс вежны «3 №-а содтöдöн» кывъясöн;

б) 2 пунктын:

«2 №-а содтöдöн» кывъяс вежны «3 №-а содтöдöн» кывъясöн;

в) содтыны татшöм 4 пункт:

«4. Коми Республикалöн пемöс бурдöдан государственнöй учреждениеса уджысь мынтысян фонд, мый артмöдöма ас вылö уджалöмысь да чöжöс вайысь мукöд уджысь, юклöны уджалысьяслы мынтысян услугаяс веськыда сетöмысь удждон мынтöм вылö, а сiдзжö учреждениеса уджалысьяслы ышöдан мынтöмъяс вылö.
Коми Республикалöн пемöс бурдöдан государственнöй учреждениеса уджалысьяслы ышöдан мынтöмъяс сетöны ас вылö уджалöмысь да чöжöс вайысь мукöд уджысь сьöм тшöт весьтö, урчитöны тайö шуöмöн вынсьöдöм 4 №-а содтöдын пасйöм ышöдан мынтöмъяслöн лыддьöг серти.

Коми Республикалöн пемöс бурдöдан государственнöй учреждениеса уджалысьяслы вермöны сетöны ас вылö уджалöмысь да чöжöс вайысь мукöд уджысь сьöм тшöт весьтö сьöма отсöг. Сылысь ыдждасö да условиеяссö урчитöны учреждениеса локальнöй нормативнöй актöн.».

Вежсьöмъяс дорö,

кутшöмъясöс пыртöны «Коми Республикаса 
пемöс бурдöдан государственнöй учреждениеясын 
уджалысьяслы уджысь мынтысьöм йылысь» 
Коми Республикаса Правительстволöн 2008 во 
сентябр 16 лунся 252№-а шуöм дорö 

1 СОДТÖД 
«ВЫНСЬÖДÖМА 

Коми Республикаса Правительстволöн

2008 во сентябр 16 лунся 252 №-а шуöмöн

(2 №-а содтöд)

Коми Республикаса пемöс бурдöдан государственнöй учреждениеясын уджалысьяслысь чина окладъяс, окладъяс,

тариф ставкаяс кыпöдан 

ЫДЖДА

1. Коми Республикаса государственнöй пемöс бурдöдан учреждениеясын уджалысьяслысь чина окладъяс, окладъяс, тариф ставкаяс кыпöдöм вылö подув лыддьöг  да кыпöдан ыджда (водзö – Лыддьöг): 
	Д/в №
	Чина окладъяс, окладъяс, тариф ставкаяс уджалысьяслы кыпöдан подув лыддьöг
	Чина оклад, оклад, тариф ставка дорö кыпöдан ыджда, прöчентын

	1
	2
	3

	1.
	Сиктын меститчöм пемöс бурдöдан государственнöй учреждениеясса юрнуöдысьяслы да специалистъяслы («Коми Республикалöн государственнöй учреждениеясса уджалысьяслы удждон мынтöм йылысь» Коми Республикаса 2004 во ноябр 12 лунся 58-РЗ №-а Оланпаслöн 4 статья серти)
	25

	2.
	Уджалысьяслы, кодъяслöн эм наукаса кандидатлöн учёнöй степень, кутшöм лöсялö учреждение уджлöн профиль да чин серти 
	10

	3.
	Уджалысьяслы, кодъяслöн эм наукаса докторлöн учёнöй степень, кутшöм лöсялö учреждение уджлöн профиль да чин серти
	20

	4.
	Уджалысьяслы, кодъяслöн эм «РСФСР-са пемöс бурдöдан нимöдана врач», «Россия Федерацияса пемöс бурдöдан нимöдана врач», «Коми Республикаса нимöдана уджалысь» почёт ним (выль сетöм нимъяслы чина оклад кыпöдöны почёт ним сетöм йылысь эскöдан документъяс сетан лунсянь)   
	10


2. Почёт нима да учёнöй степеня уджалысьяслы чина оклад, оклад, тариф ставка кыпöдöны сöмын öти подув серти, кутшöмöс пасйöма Лыддьöглöн 2-4 позицияясын уджалысьлöн гижöда шыöдчöм серти.

3. Кор уджалысьяслы кыпöдöны чина оклад, оклад, тариф ставка кык да унджык подув серти, сэки кыпöдöмлöн медыджыд прöчента ыдждасö арталöны чина окладысь, окладысь, тариф ставкаысь мукöд подув кузя кыпöдöм артавтöг.

4. Лыддьöгын пасйöм подувъяс серти кыпöдöм чина окладъяс, окладъяс, тариф ставкаяс артмöдöны выль чина окладъяс, окладъяс, тариф ставкаяс.».

Вежсьöмъяс дорö,

кутшöмъясöс пыртöны «Коми Республикаса 
пемöс бурдöдан государственнöй учреждениеясын 
уджалысьяслы уджысь мынтысьöм йылысь» 
Коми Республикаса Правительстволöн 2008 во 
сентябр 16 лунся 252 №-а шуöм дорö 

2 СОДТÖД 
«ВЫНСЬÖДÖМА 

Коми Республикаса Правительстволöн

2008 во сентябр 16 лунся 252 №-а шуöмöн

(4 №-а содтöд)

Коми Республикаса пемöс бурдöдан государственнöй учреждениеясын уджалысьясöс ышöдан 

МЫНТÖМЪЯС 
1. Коми Республикаса пемöс бурдöдан государственнöй учреждениеясын уджалысьяслы ышöдан мынтöмъясö пырöны:

1) удж öдысь да бур бöртасысь;

2) вöчöм уджлöн качествоысь;

3) уна во уджалöмысь;

4) удж кывкöртöдъяс серти премияяс.

2. Коми Республикаса пемöс бурдöдан государственнöй учреждениеясын уджалысьяслы удж öдысь да бур бöртасысь содтöдъяслöн мында:

	Д/в №
	Чин
	Чина оклад, оклад, тариф ставка дорö содтöд мында, прöчентын

	1
	2
	3

	1.
	Юрнуöдысь (директор, начальник)
	200 - öдз

	2.
	Пемöс бурдöдан учреждениеса юрнуöдысьöс (директорöс, начальникöс) вежысь, юралысь бухгалтер
	150 - öдз

	3.
	Мукöд уджалысь 
	100 -öдз


3. Коми Республикаса пемöс бурдöдан государственнöй учреждениеясын уджалысьяслы вынсьöдöм удждон мынтан планöвöй фонд мында вермöны урчитны чина оклад, оклад, тариф ставка дорö вöчöм уджлöн качествоысь содтöдъяс, сы лыдын:

а) ведомствоса наградаясöн наградитöм уджалысьяслы – чина окладлöн, окладлöн, тариф ставкалöн 10 %-öдз. Содтöд урчитöны учреждение профиль серти ведомствоса наградаяслöн лöсяланлун серти;

б) 1 класса став сикас автомашинаса водительлы вöчöм удж качествоысь содтöдсö урчитöны водительöн збыль уджалан кадысь оклад дорö 25 прöчент мында, 2 классысь – 10 прöчент мында. Содтöд оз артавны водительяслы, кодъяс вылын тшупöда квалификацияаöсь да кодъяслысь окладсö арталöма кыдз вылын тшупöда квалификацияа уджалысьлысь  «Коми Республикалöн государственнöй учреждениеясса уджалысьяслы удждон мынтöм серти öткымын юалöм йылысь» Коми Республикаса Правительстволöн 2008 во сентябр 11 лунся 234 №-а шуöмöн вынсьöдöм 2 содтöдын «Мöд тшупöда öтув отрасльса профессияа уджалысьяс» профессиональнöй квалификационнöй группаса «4 квалификационнöй тшупöд» юкöд серти;
в) уджалысьяслы вöчöм уджлöн качествоысь учреждениеса локальнöй нормативнöй актöн пасйöм мукöд подув серти - чина окладлöн, окладлöн, тариф ставкалöн 200 %-öдз.
 4. Пемöс бурдöдан учреждениеясын юрнуöдысьяслы,  специалистъяслы да служащöйяслы уна во уджалöмысь содтöдъяслöн мында:

	Уджалан стаж 
	Чина оклад, оклад, тариф ставка дорö содтöдлöн мында, прöчентын

	1
	2

	1 воысь унджык
	5

	5 восянь - 10 воöдз
	10

	10 восянь – 15 воöдз
	15

	15 воысь унджык
	20


Уна во уджалöмысь мынтöмъяс сетсьöны йöзлы, кодъяс öтпырйö уджалöны пемöс бурдöдан некымын учреждениеын.

Уна во уджалöмысь мынтöмъяс оз сетны том специалистъяслы, кодъяслöн эмöсь содтöдъяс «Коми Республикаса пемöс бурдöдан государственнöй учреждениеясын уджалысьяслы удждон вештöм йылысь» Коми Республикаса Правительстволöн 2008 во сентябр 16 лунся 252 №-а шуöмöн (водзö – шуöм) вынсьöдöм 3 №-а содтöдлöн 4 пункт серти.

5. Коми Республикалöн пемöс бурдöдан государственнöй учреждениеясса юрнуöдысьяслы, специалистъяслы да служащöйяслы тайö содтöдса 1 пунктлöн 3 подпунктын урчитöм уна во уджалöмысь чина оклад дорö быдтöлысся содтöд босьтöм вылö уджалан стажö пыртöны пемöс бурдöдан государственнöй учреждениеясын уджалан кадколастъяс.
Коми Республикалöн пемöс бурдöдан государственнöй учреждениеясса юрнуöдысьяслы,  специалистъяслы да служащöйяслы уна во уджалöмысь чина оклад дорö быдтöлысся содтöд босьтан правоа уджалан стажлöн шöр документöн лоö уджпас небöг. Вермöны сетны содтöд документъяс пыдди лöсялана организацияяссянь справкаяс, кöнi эскöдöма уна во уджалöмысь чина оклад дорö быдтöлысся содтöд да сылысь ыдждасö, да кутшöмöс эскöдöма веськöдлысьлöн кырымпасöн да печатьöн.

Шуöмöн вынсьöдöм 1 №-а содтöдын пасйöм чинъяса Коми Республикалöн пемöс бурдöдан государственнöй учреждениеясса юрнуöдысьяслы,  специалистъяслы да служащöйяслы уна во уджалöмысь чина оклад дорö быдтöлысся содтöд сетöны Коми Республикалöн пемöс бурдöдан государственнöй учреждениеясса юрнуöдысьлöн тшöктöд вылö подуласьöмöн.
6.  Ышöдан содтöдъяс, налысь ыдждасö да условиеяссö, сы лыдын уджлöн кывкöртöдъяс серти премияа содтöдъяс, а сiдзжö удж öдысь да вылын бöртасысь да вöчöм уджлöн качествоысь содтöдъяс, Коми Республикаса пемöс бурдöдан государственнöй учреждение арталö аскежысь  учреждениелöн вынсьöдöм удждон мынтан планöвöй фонд серти да пасйö урчитöм пöрадок серти локальнöй нормативнöй актын, кытчö пыртöма бöрйöм органса уджалысьяслысь видзöдлас.

Стöч ышöдан содтöдъяслысь, сы лыдын уджлöн кывкöртöдъяс серти премияа содтöдъяслысь, удж öдысь да вылын бöртасысь, вöчöм уджлöн качествоысь содтöдъяслысь ыдждасö Коми Республикалöн пемöс бурдöдан государственнöй учреждениеса юрнуöдысьöс вежысьяслы да Коми Республикалöн пемöс бурдöдан государственнöй учреждениеса мукöд уджалысьлы  (юралысь бухгалтер кындзи) арталöны учреждениеса юрнуöдысьлöн тшöктöд серти.
Коми Республикалöн пемöс бурдöдан государственнöй учреждениеса юрнуöдысьяслы да юралысь бухгалтеръяслы ышöдан мынтöмъяссö урчитöны Коми Республикаын пемöс бурдöдан дöзьöр службалöн тшöктöдöн учреждениелысь уджса бöртасъяс тöд вылын кутöмöн удждон мынтан вынсьöдöм планöвöй фонд мында да положение серти, мый вынсьöдö Коми Республикаын пемöс бурдöдан дöзьöр служба.».

